
Аннотация. Мазкур мақолада турли ёш гурух футболчиларнинг тезкор-кучлилик 

сифатларни ривожлантиришда “Боғланган” методини қўлланилиши ўрганиш ҳақида сўз 

боради. Мақола давомида асосли фикр ва мулоҳазалар бериб ўтилган. 

Калит сўзлар: ҳужум тактикаси, тезкор-кучлилик, ёш футболчилар. 

A STUDY OF THE APPLICATION OF THE "BOUNDED" METHOD IN THE 

DEVELOPMENT OF QUICK-STRENGTH QUALITIES OF DIFFERENT YOUNG 

PLAYERS 

Abstract. This article deals with the study of the application of the "Linked" method in the 

development of the quick-strength qualities of different young players. Reasonable opinions and 

comments are given throughout the article. 

Key words: attack tactics, speed-power, young players. 

ИССЛЕДОВАНИЕ ПРИМЕНЕНИЯ МЕТОДА «ОГРАНИЧЕНИЕ» В 

РАЗВИТИИ БЫСТРОСИЛОВЫХ КАЧЕСТВ ЮНЫХ ФУТБОЛИСТОВ РАЗНОГО 

ПРОФИЛЯ 

Аннотация. Данная статья посвящена изучению применения метода «Связанный» в 

развитии быстросиловых качеств игроков разных возрастных групп. Обоснованные 

мнения и комментарии даны на протяжении всей статьи. 

Ключевые слова: атакующая тактика, скоростно-силовые, молодые игроки. 

 

Ёш футболчиларни тайёрлашнинг долзарб вазифаларини ишлаб чиқиш болалар ва 

ўсмирлар спорти соҳасида олиб борилаётган тадқиқотлар билан узвий боғлиқ. Ёш 

спортчиларнинг тезкор-кучлилик сифатларини тайёрлаш муаммоларини тадқиқ этишнинг 

асосчилари – Филин В.П., Набатникова М.Я., Железняк Ю.Д., Булгакова Н.Ж., Шлемин 

А.М., Бальсевич В. ва бошқалар ҳисобланади.  

Ёш футболчиларни тайёрлаш амалиётида эпчиллик эгилувчанлик, илдамлик, тезкор-

кучлилик сингари сифатларни ривожлантириш муҳим ўрин эгаллайди.  

Адабий манбаларни ўрганиш шуни кўрсатдики, спорт мактабларининг кўп 

бўлинмаларида ёшлар ва ўспиринларнинг тезкор-кучлилик тайёргарлигига етарлича 

эътибор берилмайди.  

Айниқса ёш футболчиларнинг тезкор-кучлилик тайёргарлигини уларни 

тарбиялашнинг усул ва методларини кейинчалик такомиллаштириш асосида анчагина 

ошириш муҳимдир.  

Турли ёш гуруҳ футболчиларининг тезкор-кучлилик сифатларини 

ривожлантиришнинг “боғланган” методини қўллаш методикасини ишлаб чиқишга 

йўналтирилган тадқиқотлар ҳозирги вақтга қадар ўтказилмаган.  

Йил давомидаги ўқув-машғулот иши таҳлили шуни кўрсатадики, ўқув машғулотлари 

ва ўйинларга сарфланган умумий вақт 430 календар соатни ташкил этади, бу эса болалар 

спорт мактаби дастурида кўзда тутилган вақтга мос келади.  

Шу билан катта вақт ўқув-машғулотлари умумий ҳажмининг 87% и дан 93% и гача 

қисмини ташкил этувчи ўзига хос машқларга ажратилди. Дастур ўзига хос бўлмаган 

(носпецифик) характердаги машқларга кўпроқ миқдорда мўлжалланган. 

 Тайёргарликнинг йиллик цикли ўқув-машғулотлари таҳлили шуни кўрсатдики, 12-13 

ёшдаги ёш футболчиларнинг ўқув-машғулотлари ва мусобақалари ҳажми 522 соатни 

ташкил этди. Бу РОЗБӮСМ учун мўлжалланган дастур вақтидан анча кам. Бу меъёрда ва 

бир қатор омиллар билан тушунтирилади. Ўқув-машғулотларининг энг катта ҳажми (ҳар 

ойда 75% дан 93% гача) тўп билан бажариладиган махсус машқларга ажратилади. 

Тайёргарлик машғулотларининг бундай нисбати тезлик ва тезкор-кучлилик сифатларини 

тарбиялаш нуқтаи-назаридан ҳамма вақт ҳам қўллаб-қувватланмайди. Тўпни эгаллаб туриш 

билан боғлиқ машқларни тезкор-кучлилик тайёргарлиги дастурига киритиш 

қўлланилаётган методнинг, айниқса “боғланган” методнинг самарадорлигини пасайтиради. 

12-13 ёшдаги футболчиларнинг ўқув-машғулот жараёнининг йўналганлиги асоси 

бўлиб умумий ва махсус чидамлиликни тарбиялаш хизмат қилади (ҳамма вақтнинг 52.2% 

и). 

 Тезлик чидамлилигини тарбиялашга умумий машғулот вақтининг 6.5% и, эпчиллик, 

эгилувчанлик ва кучни тарбиялашга 16.2% вақт ажратилади. Жуда кам вақт тезликни 

(12.3%) ва тезкор-кучлилик сифатларини (12.8%) тарбиялашга ажратилади. Бу эса спорт 

тайёргарлигининг назарий-методик асослари ва мураббийларнинг амалий фаолияти 

ўртасидаги зиддиятни ташкил этади. 

Шу юзага чиқарилдики, 12-13 ёшдаги ёш футболчиларни тайёрлаш амалиётида ўқув-

машғулот ишининг энг катта ҳажми умумий чидамлиликни тарбиялашга йўналтирилган 

45.8%. Тезлик чидамлилигини тарбиялашга йил давомида 6.1% вақт сарф қилинди. 

Эпчиллик ва эгилувчанликни тарбиялашга 21.3% вақт, куч имкониятларини тарбиялашга 

эса умумий вақтнинг 6.8% и ажратилди. Тезлик ва кучни тарбиялашга 11.8% вақт, тезкор-

кучлилик сифатларига эса 8.2% вақт сарф қилинди. 

12-13 ёшдаги ёш футболчиларнинг турли жисмоний сифатларини тарбиялашга 

йўналтирилган ва кўп болалар ва ўспиринлар спорт мактабларида қўлланилаётган вақт 

нисбати кўп маънода футбол назарияси ва методикаси талабларига жавоб бермайди.  

12 ёшдаги ёш футболчиларнинг югуриш тезлиги 15 м га югуришда малакали 

футболчиларнинг югуриш тезлигининг 82.2% ини, 30 м га югуришда эса 79% ини ташкил 

этади. Бир йилдан сўнг югуриш тезлиги 15 м га югуришда 5.7% га, 30 м га югуришда эса 

5% га ошади.  

Тезкор-кучлилик сифатларининг ўсиши тахминан қуйидаги чегараларда амал қилади: 

узунликка сакраш 5.5%, уч мартали сакраш 3.6%, баландликка сакраш 20.4% ўсади. 11 ёшли 

футболчилар даражаси мос равишда 69.8%, 70.6%, ва 64.9% ни ташкил этди.  

Олинган маълумотлар 11-12 ёшдаги ёш футболчиларнинг тезлик ва тезкор-кучлилик 

сифатларининг баланд бўлмаган ўсиш суратларини кўрсатиб турибди.  

Мусобақаларда 12 ёш футболчилари томонидан бажариладиган тезлик ишининг 

умумий ҳажми ўртача 110 м ни ташкил этади. Тўп билан бажариладиган тезлик иши ҳажми 

42 м га, тўпсиз эса 68 м га тенг. Бир ўйиндаги силтанишларнинг умумий миқдори 13.7 га 

тенг, тўп билан 5.2 марта, тўпсиз 8.3 марта. 

 Ўйин давомида ёш футболчилар энг кўп марта силтаниш ва тезликларни 5 м дан 15 

м гача бўлган масофаларда бажарадилар. 

Бир ўқув-машғулот вақтида бажариладиган тезлик ишининг ўртача ҳажми 136.2 м ни 

ташкил этади. Ўқув машғулотлардаги тезлик ишининг юқорида кўрсатилган ҳажмини 

юқори эмас деб ҳисоблаш мумкин. 

